
Sud Bosne i Hercegovine

Суд Босне и Хецеговине

Broj; S1 3 Iž 048994 24 Iž

Sarajevo; 14.08.2024.godine

        Sud Bosne i Hercegovine, u drugostepenom vijeću sastavljenom od sudija Dinke Bešlagić-Čovrk kao predsjednice vijeća, Vesne Trifunović i Hilme Vučinića ilme Vučinića kao članova vijeća, odlučujući o žalbi Ljube Filipovića sa boravkom u …, koji osporava Odluku Centralne izborne komisije Bosne i Hercegovine broj 06-1-07-2-620-2/24 od 05.08.2024. godine o odbijanju upisa u izvod iz Centralnog biračkog spiska za glasanje izvan BiH, u nejavnoj sjednici, održanoj dana 14.08.2024. godine, donio je
R J E Š E N J E

Žalba se odbacuje kao nedozvoljena.

O b r a z l o ž e n j e

     Centralna izborna komisija Bosne i Hercegovine je Odlukom broj i datum navedeni u uvodu odbila upis u izvod iz Centralnog biračkog spiska za glasanja izvan BiH za Lokalne izbore 2024. godine po podnesenim prijavama do 23.07.2024.godine jer nisu ispunjeni uslovi propisani članom 3.15. stav 1, 2 i 3 Izbornog zakona BiH.

          Navedenom odlukom odbijena je prijava Ljubo Filipović u čije ime je izjavljena žalba sa email adrese Miloša Ristića u kojoj je predloženo da se pobijana odluka ukine i prizna žaliocu aktivno biračko pravo.
Centralna izborna komisija Bosne i Hercegovine u odgovoru na žalbu predložila je da se izjavljena žalba odbaci kao nedozvoljena jer je izjavljena od strane neovlaštenog lica ili da se odbije kao neosnovana.
         Iz predmeta spisa proizilazi da je žalba izjavljena sa mail adrese Miloša Ristića sa koje je dostavljeno dvadeset i šest žalbi. Nadalje, proizilazi da je žalitelj u obrascu prijave označio mail adresu ... Kada se cijeni broj dostavljenih žalbi sa iste mail adrese i činjenica da žalba nije izjavljena sa adrese navedne u prijavi, proizilazi da je izjavljena od strane neovlaštenog lica.

          Iz navedenih razloga apelaciono vijeće je zaključilo da je žalba nedopuštena u smislu člana 180 stav 3 Zakona o parničnom postupku pred Sudom BiH (Sl. glasnik BiH br. 36/04 sa izmjenama). Stoga je primjenom odredbe člana 191 stav 1 tačka 1 citiranog zakona žalba odbačena, odredbe kojeg zakona se shodno primjenjuju kako je to propisano članom 60 a) Zakona o upravnim sporovima Bosne i Hercegovine (Sl.glasnik BiH broj 19/02 do 83/08).

                                                                  PREDSJEDNICA VIJEĆA 

                                                                             SUDIJA 
                                                                  Dinka Bešlagić-Čovrk
Sud Bosne i Hercegovine, Sarajevo, ul. Kraljice Jelene br. 88

Telefon: ++ 387 33 707 100, 707 596, 707 597; Fax: ++ 387 33 707 321

